
SCHANTERCHER

E-Borne Parkhaus

Am Parking Hippodrom konnten am Dezember déi éischt 10 Borne fir d’Elektro-
Mobilitéit a Betrib geholl ginn. Domat kann ee séin Elektro-Gefier vun elo un net
némme parken, mee och oplueden. Awer opgepasst: Nom Luede muss d’Gefier
op eng aner Plaz geréckelt ginn. Déi aner 50 Borne wéerten am Laf vum nachste
Joer installéiert ginn.

Sportkomplex rue Merten

Weéinst enger Waasserinfiltratioun am Buedem no Staarkreen, huet am Septem-
ber '25 d’Sportshal an der rue Merten missen zougemaach ginn. D’Verdiner hunn
doropshin den Training an d’Matcher an aner Sportshalen an der Noperschaft ver-
luecht. D’Administration des batiments publics huet zesumme mat der Dikricher
Gemeng di néideg Reparaturaarbechten direkt an Optrag ginn, sou dass d’Sports-
hal schonn den 1. Januar 2026 nees kann a Betrib geholl ginn.

GEMENGEPROJETEN

Prix Patrimoine Naturel

Sait 1988 vergétt d’'Stad Dikrich e Préis u Privatpersounen oder Verdiner, déi
sech asetze fir de kommunale Patrimoine ze erhalen oder ze valoriséieren. Dést
Joer huet de Gemengerot decidéiert ee Joer iwwert dat anert e Préis fir d’Erhale
vum natierleche Patrimoine an e Prais fir d’Erhale vum historeschen a kulturelle
Patrimoine ze verginn. Sou soll 2026 nees e Prix de la Ville de Diekirch pour la
Conservation du Patrimoine naturel fir d’Joer 2025 iwwerreecht ginn. Interessente
kénnen hir Kandidatur nach bis den 30. Januar 2026 per Bréif un de Schafferot
erareechen. All Detailer fannt Dir énner follgendem Link:
diekirch.lu/fr/lcommune-de-diekirch/guide-citoyen/documents-formulaires

Biergerplattform Nordstad

D’Nordstad huet en oppent Ouer. Op der neier Plattform www.meng.nordstad.lu
wéll d’Nordstad-Syndikat all interesséiert Leit an d'Decisiounen an déi lokal
Projete mat abannen. D’Bierger a Biergerinne ginn hei opgeruff sech un
Enquéten ze bedeelegen, Iddie fir d’Nordstad matzedeelen a sech aktiv an
zebréngen, fir dass d’Nordstad méi transparent, méi modern a méi no bei de
Ménsche kann opgestallt ginn. All Meenung zielt — schreift och Dir lech an a
gestalt eis Zukunft aktiv mat.

FESTER & EVENTER

De Literatur-Méttwoch

Fir déi fénneft Liesung vum ,Literatur-Méttwoch®, deen d’Stad Dikrich zesumme
mat der Librairie Zimmer organiséiert, freet sech de Musée d’Histoire[s] Diekirch
am neie Joer de bekannte Létzebuerger Schréftsteller Jemp Schuster begréissen
ze kénnen. An der Aler Kierch zu Dikrich liest hien de 14. Januar aus sengem
Prais gekréinte Buch Béischten vir.

Erénnerung un d’Massaker vu Sonnenburg

Den 30. Januar ass méttes vu 16:00-17:00 Auer an der Porkierch zu Dikrich
eng feierlich Erénnerungszeremonie fir deenen 90 Jongen ze gedenken, déi an
der Nuecht vum 30. op den 31. Januar 1945 am KZ Sonnenburg, haut Slonsk a
Polen, erschoss goufen (https://www.memorialmuseums.org/memorialmuseum/
Martyriumsmuseum-Sonnenburg). Désen Event gétt vun der ,Fédération des
Enrolés de Force, Victimes du Nazisme®, der Dikricher Amicale ,Ons Jongen a
Meedercher” an der Gemeng Dikrich zesummen organiséiert.

KLIMANEWS

Gutt Virsatz fir méi Klimaschutz

D’Enn vum Joer ass de richtegen Zaitpunkt fir sech och nei Ziler a Saache Klima-
schutz ze setzen. Jidder Eenzelne vun eis huet d’'Méiglechkeet matzewierken. Hei
e puer Beispiller wéi Dir mathéllefe kénnt:

Ressourcen Manner hétzen, Waasser spueren, keng Liewensméttel verbétzelen
Konsum Secondhand- an Upcycling-Produite virzéien am Plaz Neies
ze kafen
Mobilitéit Den Auto méi dacks stoe loossen a Flugreese vermeiden
Ernéarung Regional a saisonal Liewensméttel akafen, manner Déiere-
produkter benotzen
Energie- Den Iwwergang zu erneierbaren Energié wéi Sonn,
transitioun Wand a Waasser énnerstétzen.

